
KOMUNIKATË PËR SHTYP 

Projekt i ri i USAID-it për ndryshimet klimatike 
 

Më 15 dhjetor, USAID e promovoi fillimin e projektit të ri për Strategjitë komunale për ndryshmet 

klimatike, në kuadër të Takimit të nëntë vjetor të organizatave të shoqërisë civile të mjedisit jetësor 

dhe zhvillimit të qëndrueshëm, që u organizua nga Qendra e gjelbër e Maqedonisë. Projekti do të 

përqendrohet në katër komuna që janë zgjedhur përmes procesit konkurrues të aplikimeve, në 

rajonet e Maqedonisë që preken më së shumti nga ndryshimet klimatike.  

 

“Ndryshimi klimatik është problem kompleks. Trajtimi i efekteve të ndryshimeve do të kërkojnë punë 

të përbashkët të qytetarëve, organizatave të shoqërisë civile dhe autoriteteve komunale për gjetjen 

e zgjidhjeve. Andaj, USAID e përgëzon punën e Milieukontakt-it për bashkimin e këtyre grupeve në 

zhvillimin e strategjive, për përfitim të përbashkët drejt ballafaqimit me ndryshimet klimatike” deklaroi 

Michael Stievater, Drejtor i Zyrës së USAID Maqedoni për demokraci dhe qeverisje.  

 

Projekti i USAID-it për Strategjitë komunale për ndryshmet klimatike, që implementohet nga 

Milieukontakt Maqedoni, është nismë dyvjeçare për përgatitjen e komunave për ballafaqim me 

sfidat lokale, që shkaktohen nga ndryshimet klimatike. Duke e aplikuar metodologjinë inovative të 

quajtur Agjenda e gjelbër, që tashmë është testuar me sukses në disa komuna të Maqedonisë dhe 

Evropës lindore, projekti i bashkon organizatat e shoqërisë civile, qytetarët dhe organet komunale 

për zhvillimin e strategjive të bazuara në konsensus dhe plane aksionare për trajtimin e ndryshimeve 

klimatike, si dhe të efekteve të krijuara. Në këtë mënyrë, Projekti i USAID-it për Strategjitë komunale 

për ndryshmet klimatike e synon mbështetjen e qëndrueshmërisë lokale ndaj ndryshimeve klimatike, 

si dhe përforcimin e shoqërisë civile përmes nxitjes së aktivizmit qytetar.   

 
SHËNIM PËR REDAKTORËT: 
 

Që nga viti 1993, populli amerikan ka investuar mbi 500 milionë dollarë amerikanë në Maqedoni 
përmes USAID-it. USAID punon me popullin e Maqedonisë për krijimin e vendeve të punës, 
përforcimin e institucioneve dhe praktikës demokratike, avancimin e edukimit të integruar dhe 
përgatitjen e nxënësve për forcën e punës. Këto nisma e përkrahin tranzicionin e Maqedonisë drejt 
demokracisë stabile dhe prosperuese. USAID siguron ndihmë ekonomike dhe humanitare për më 
tepër se 100 shtete. Për më tepër informata, ju lutemi vizitoni: http://macedonia.usaid.gov/ dhe 
Facebook profilin tonë në http://www.facebook.com/USAIDMacedonia 


